
Аңдатпа 
Бұл мақалада Бенджамин Блумның таксономиясын қолдану арқылы қазақ тілі мен әдебиеті 

сабақтарында білім алушылардың оқу сауаттылығын дамытудың тиімді әдістері қарастырылады. 
Б.Блумның танымдық іс–әрекетін жіктеу деңгейлері негізінде мәтіндермен жұмыс істеу кезінде оқушылардың 
оқу дағдыларын жетілдіруге бағытталған сұрақтар жүйесі ұсынылады. Мақсаты: мәтінде берілген 
ақпаратты іріктеуге, түсінуге, ӛзінше пайымдауға және ӛмірлік жағдайларда пайдалануға мүмкіндік бере 
отырып, білім алушылардың оқу сауаттылығын арттыруға оңтайлы жағдайлар жасау. 

Түйінді сөздер: оқу сауаттылығы, Блум таксономиясы, қазақ тілі, мәтін. 
 

Аннотация 
В данной статье рассматриваются эффективные методы развития читательской грамотности 

обучающихся на уроках казахского языка и литературы посредством применения таксономии Бенджамина 
Блума. Предлагается система вопросов на основе уровней классификации позновательной деятельности 
Б.Блума, направленная на усовершенствование читательских навыков учащихся при работе с текстами. 
Цель: создание оптимальных условий для повышения читательской грамотности обучающихся, позволяю–
щих отбирать, понимать, рассуждать о информации представленной в текстовой форме и использовать ее 
в жизненных ситуациях. 

Ключевые слова: читательская грамотность, таксономия Блума, казахский язык, текст. 
 

Abstract 
This article discusses effective methods of developing reading literacy of students in the Kazakh language and 

literature lessons through the use of Benjamin Bloom's taxonomy. A system of questions based on the classification 
levels of B.Bloom's cognitive activity is proposed, aimed at improving students' reading skills when working with texts. 
Objective: to create optimal conditions for improving the reading literacy of students, allowing them to select, understand, 
reason about the information presented in text form and use it in life situations. 

Key words: reader's literacy, Bloom's taxonomy, Kazakh language, text. 
 

Қазіргі білім алушылар қай жерде, қалай оқыса да, мәтіндермен айналысуға мәжбүр. Сабақта 
мәтіндерді тыңдау да, бейнематериал кӛру де оқу сауаттылығын қажет етеді деуге болады. Адамның 
оқу сауаттылығын қалыптастыру және пайдалану тек қазақ тілі мен әдебиет сабақтарында ғана емес, 
бұл ӛмірдің коммуникативті тұрғыда кең кездесетін құбылыс. Оқу сауаттылығы – адам ӛмірінің 
мотвациялық–құндылық, когнетивтік, белсенділік салаларына еніп, таным процестеріне, сондай–ақ 
адам әрекетін болжау, жоспарлау, бағдарламалау, бағалау және қайта қарауға байланысты болады. 

Педагогикалық практикада оқу дағдылары, мысалы, ойлау процестерін ажыратып, айырмашы–
лықтарын айыру қиынға соғады. Мұндай түрлі процестерді біріктіре алатын әдістемелік шешімдерді 
табу педагогикалық тәжірибеде ұтымды. Мысалы, біз білім алушыларға параграфтың негізгі идеясын 
есте сақтауды, тірек сӛздердің мағынасын түсіндіруді, мәтінді талдауды, қарама–қайшы ойларды 
тауып, бағалауды, эссе жазуды тапсырамыз. Бұл ретте тапсырмалар тіл білімін, ойлау психологиясын 
және логиканы біріктіре қолдану кӛзделеді. Кез–келген білім нәтижелерін қалыптастыру үшін, мысалы, 
білім, білік, дағдылар немесе құзыреттіліктер, когнетивті, мінез–құлық немесе эмоционалды–құндылық 
салаларында оқушыларға мәтіндік ақпаратпен жұмыс істеуге ыңғайлы жағдай жасау маңызды.  

Блум таксономиясы – білім берудегі танымал оқыту теорияларының бірі. Ойлаудың әртүрлі 
деңгейлерінің бұл иерархиялық классификациясын ұстаздар ӛз оқушыларында жоғары деңгейлі 
ойлауды ынталандыру үшін кеңінен қолданады. Осы таксономия ұсынатын танымның әртүрлі 
деңгейлерін түсінуден басқа, оны оқытуды тиімді қолдану маңызды. 

Блум таксономиясына толығырақ тоқтала кетейік. 1956 жылы американдық педагог–психолог 
Бенджамин Блум және оның әріптестері Блум таксономиясы деп аталатын білім беру мақсаттарын 
жіктеу жүйесін жариялады. Таксономия ойлаудың алты негізгі санатынан тұрады: білім, түсіну, 
қолдану, талдау, синтез және бағалау. Мұндағы 6 санаттың мағыналары әр деңгей үшін әрекет 
етістіктерімен бірге жүреді. 

1. Білім – бұл берілген матириалды есте сақтауға, материалдардың кең ауқымына жүгінуге 
әкеледі. Етістіктері: анықтаңыз, қайталаңыз, атаңыз, талдаңыз, есте сақтаңыз, тізімін жасаңыз, 
кӛрсетіңіз, белгілеңіз, сәйкестендіріңіз. 

2. Түсіну – бұл бұрын ӛтілген материалдың мағынасын түсіну қабілеті. Етістіктері: түсіндіру, 
жалпылау, перифраз жасау, қайта тұжырымдау, түсіндіру, салыстыру, қарама–қарсы қою. 

3. Қолдану – бұл берілген материалды жаңа және нақты жағдайларда пайдалану мүмкіндігі. 
Бұл ережелерді, әдістерді, тұжырымдамаларды қолдануды қамтуы мүмкін. Етістіктері: қолдану, 
әзірлеу, біріктіру, шешу, пайдалану, жоспарлау, кӛрсету, ұйымдастыру, ӛндіру. 

4. Талдау – бұл оның ұйымдастырылуын түсіну үшін материалдарды құрамдас бӛліктерге бӛлу 
мүмкіндігі. Бұған бӛліктерді анықтау, бӛліктер арасындағы байланысты талдау және ұйымдастыру–
шылық принциптерді тану кіруі мүмкін. Етістіктері: талдау, сынау, зерттеу, иллюстрация, жіктеу. 

5. Синтез – жаңа тұтастықты қалыптастыру үшін бӛліктерді біріктіру мүмкіндігі. Мысалы, 
ғылыми жобасын, зерттеу жұмысын т.б. жазу. Етістіктері: жазу, жобалау, қайта қарастыру, сараптау. 

6. Бағалау – нақты критерийлерге сәйкес берілген мақсат үшін материалдың құндылығын 
бағалау мүмкіндігі. Етістіктері: пікірлесу, бағалау, таңдау, қорғау, қолдау, сендіру, дәлелдеу. [1, б. 36] 

Блум таксономиясын оқыту процесінде қолданудың тағы бір артықшылығы – оқушылардың 
тӛменгі деңгейлі ойлаудан жоғары деңгейлі ойлауға ауысуын қамтамасыз етеді. Сонымен бірге 
педагогтер қауымына оқу мақсаттарын қоюға кӛмегі зор. Білім алушылардың қабілеттерін түсіну, тиісті 
оқыту мен бағалауды оқытудың нәтижелеріне сәйкестендіру, олардан не күтілетінін түсіндіру. 

Блум таксономиясын оқушылардың оқу сауаттылығын дамыту жұмыстарын жүргізуде 
пайдаланған ӛте тиімді. Таксономия негізінде оқу сауаттылығын дамытуға бағытталған жұмыстарды 
ұйымдастыру, сонымен бірге әртүрлі танымдық үрдістерді бағалауға болады. Бұл мәтіндік ақпаратты 
есте сақтау мен түсінуден бастап, оны талдауға, бағалауға және ӛз мәтіндерін құруға дейін арнайы 
ұйымдастырылған сұрақтар жиынтығын пайдалану. Мысалы: Егер бұлай болса, не болады? Мәтіннің 
негізгі идеясы қандай? (түсіну процесі), Бағалау үшін қандай критерийлерді қолданар едіңіз? Бағалау 
үшін қандай ақпарат пайдаланылды? (бағалау процесі) т.б. Мұндай сұрақтар топтамасы оқу 
сауаттылығын дамыту үрдісін ұйымдастыруға кӛмектеседі. Нақтырақ тоқталсақ, дұрыс сұрақтар қою. 
Біздің сұрақтарымыз білім алушыларға әртүрлі танымдық талаптар қоя алады. Кӛп ойлануды және 
уақытты қажет ететіндері бар, немесе есте сақтау және еске түсіру мәселесі болуы мүмкін. Сонымен, 
оқушыларымызға оқылған мәтіндегі ақпаратты жақсы меңгеру үшін қандай сұрақтар қою керектігін 
анықтап алған жӛн. Сұрақтарды тиімді жоспарлау үшін «Блум түймедағын» пайдаланған тиімді. 

«Блум түймедағы» 6 жапырақшадан тұрады, олардың әрқайсысында әр түрлі сұрақтар бар. 
Бұл әдіс оқытуда кеңінен пайдаланылады. Ол тек әмбебаптылығымен ғана емес (бастауыш, орта, 
жоғары сыныптар арасында), сонымен қатар балалардың ақыл–ой белсенділігіне ықпал етеді, 
олардың бір–бірінің пікірін естуге үйретеді, танымдық қызығушылықты дамытады және мәтінмен 
жұмыс істеуді үйренуге кӛмектеседі. 

Блум түймедағының барлық жапырақшаларын білім беру мақсатына қарай 3 топқа бӛлуге 
болады: когнетивті («білемін»); психомоторлы («жасаймын»); аффективті («қолымнан келеді»). Бұл 
жұмыс әдісі балаларға дайын білім бермейді, бірақ олардың тәжірибесі мен білімін қолдана отырып, 
ӛз бетінше шешуі керек мәселені тудырады. 

Жоғарыда айтылған ойлау деңгейлеріне сәйкес оқушылардың алдында белгілі бір проблема 
тудыратын ӛзіндік сұрақ түрінде қойылады. 

Білім деңгейі – қарапайым сұрақтар; Кез келген деректерді атау немесе нақты ақпаратты 
қайталау қажет болғанда қолданылады: «Кім?», «Не?», «Қашан?», «Қайда?», «Қалай?», «Қанша?». 
Бұл сұрақтарға жауап беру үшін мәтіндегі материалды білу және жады жұмысын белсендіру қажет. 
Кӛбінесе сұрақтар «... атаңыз» деген етістіктен аяқталады. 

Түсіну деңгейі – нақтылау сұрақтары; Мұндай сұрақтардың кӛмегімен жаңа ақпаратты түсіндіру 
немесе нақтылау үшін кері байланыс орнатылады. Бұл сұрақтар тікелей хабарланбаған, бірақ мәтін 
мазмұнында айтылған мәліметтерді табуға кӛмектеседі. Мысалы: «Сіздің айтқыңыз келгені ....?», 
«Яғни, сіздің айтып отырғаныңыз ...?», «... деп санауға бола ма?». 

Қолдану деңгейі – практикалық сұрақтар; Бұл сұрақтар теория мен практика арасында 
байланыс орнату үшін маңызды. Мысалы: «... қалай қолдануға болады?», «... не жасап шығаруға 
олады?», «Ӛмірде қай жерде кездестіруге болады?». [2, б. 23] 

Талдау деңгейі – интерпритациялық сұрақтар; Түрлі құбылыстар мен әрекеттердің себептері 
мен салдарын анықтауға кӛмектеседі. Кӛбіне «Неге ...?», «Неліктен ...?» сұрақтарын қамтиды. Талдау 
сұрақтары мәселелерге қатысты жаңа кӛзқарас табуға, терең ақпарат алуға және кейіпкерлердің 
әрекеттерінің түсініксіз себептерін анықтауға кӛмектеседі. 

Синтез деңгейі – шығармашылық сұрақтар; бұл сұрақтарда шарттылық, болжам бар, сондық–
тан сұрақтар әдетте «болар еді» бӛлшегімен жүреді немесе «... ойлап тап» деген етістікпен 
пайдаланылады. «... не ӛзгерер еді?», «Егер ... болса, не болар еді?», «Мәтінде ... кейін не болады?». 
Мұндай сұрақтарға жауаптар ооқушылардың қиялын жақсы дамытып қана қоймай, оны ӛзгерту 
барысында мәтін мазмұнын толық түсінуге ықпал жасайды. Оқушылардың жас ерекшеліктерін сақтай 
отырып, «Ӛзіңіз ұсынасыз» деген сӛзден бастап, «Бұл жағдайда не істеуге болатынын ұсыныңыз?», 
«Ӛмірде қай жағдайда кездестіруге болады?» деп қоюға болады. Бұл сұрақтардың жауаптары 

мәселені сырттай қарастырып, жаңа ӛзіндік шешім табуға және сол немесе басқа идеяның 
қаншалықты шынайы екенін тексеруге әсерін тигізеді. 

Бағалау деңгейі – бағалау сұрақтары. Бұл сұрақтар кез–келген оқиғаларды, фактілер мен 
құбылыстарды бағалау критерийлерін анықтауға мүмкіндік береді. Бұл сұрақтар санаты мәселені 
немесе жағдаятты шешудің ең жақсы нұсқаларын таңдауға кӛмектеседі. Оқушыларға «Ойыңызбен 
бӛлісіңіз» деген сӛзден бастап бағалау сұрақтарын қоюға болады. «Ӛз ойыңызды айтыңыз, сіз бұл 
мәселеге қалай қарайсыз?», «Неліктен бұл жағдайды жақсы деп санауға болады?», «Жақсы шешім 
табу үшін қандай әрекет жасау керек?» т.б. Бағалау сұрақтарының артықшылықтары кӛп. Біріншіден, 
оқушылардың ойлауының эмоционалды жағын сипаттауға мүмкіндік туғызады, олардың сезімдері мен 
ойларын жан–жақты түсінуге жол ашады. Екіншіден, мұндай сұрақтар мәтіндегі фактілерден гӛрі 
тереңірек нәрселерді сұрау дағдысына ие болуға кӛмектеседі. [3, б. 92] 

Мен ӛз тәжірибемде бұл әдісті, әсіресе, кейіпкерлердің әрекетіне баға бере отырып, балалар–
дың моральдық құндылықтарын тексеру үшін, адами қасиеттерін арттыру үшін белсенді қолданамын. 
Күнделікті ӛз педагогикалық тәжірибемнен мысал келтірейін.  

Сабақтан үзінді. 5 сынып. Қазақ тілі мен әдебиеті сабағы. Тақырыбы: Ең үлкен байлық. 
Мақсаты: 5.3.1.1. Мәтіндегі негізгі ақпаратты анықтау. Бағалау критерийі: мәтін мазмұнын түсінеді, 
мәтін мазмұны негізіндегі сұрақтарға жауап береді. 

Ең үлкен байлық. 
Ертеде бір жас жігіт ӛзінің кедейлігін айтып, әрдайым мұңын шағады екен.  

 Шіркін–ай, менің байлығым кӛп болса, жақсы ӛмір сүрер едім, – деп зарлауын қоймапты.  
Бір күні қарт тас қашаушы ӛтіп бара жатып, зарлап отырған жігіттің қасына келеді.  

 Саған не болды сонша жылап? Сен нағыз бай адам емессің бе? – дейді. 

 Мен баймын ба? – деп жігіт таңғалады. – Ол қандай байлық? 

 Сенің кӛзің ше? Бір кӛзіңді қаншаға сатар едің? – деп сұрайды қарт. 

 Оның не?! – деп шошып кетеді жігіт, – кӛзімді ешқандай байлыққа айырбастамаймын. 

 Ал енді екі қолың мен аяғыңды алтынға айырбастар ма едің? 

 Жоқ, ешқайсысын да алтынға айырбастамаймын, – дейді жігіт. 

 Міне, кӛрдің бе, сен ӛте бай адамсың. Адамның ең үлкен байлығы – күш–қуаты мен 
денсаулығы, – дейді қарт. – Оны ақшаға сатып ала алмайсың. Қарт осыны айтады да жӛніне кетеді. [4, 
б. 12] 

Қарапайым сұрақтар: 
1. Мәтінде не туралы айтылған? 2. Мәтінде неше кейіпкер? 3. Негізгі кейіпкер кім? 
Нақтылау сұрақтары: 
1. Мәтінде байлық туралы сӛз қозғалды ма? 2. Мәтіндегі кейіпкер бай ма? 3. Қарияның айтқан 

сӛздері дұрыс па? 
Практикалық сұрақтар: 
1. Адам екі қолының кӛмегімен не жасай алады? 2. Адамға екі аяғының саулығы қандай 

мүмкіндік береді? 3. Ӛмірде қол–аяғынан айрылған адамдар не істей алады? 
Интерпритациялық сұрақтар: 
1. Жас жігіт неге жылады? 2. Қария неге денсаулықты байлық деп бағалады? 3. Жігіт неліктен 

кӛзін, қол–аяғын сатқысы келмеді? 
Шығармашылық сұрақтар: 
1. Егер жігіт кӛзінен немесе қол–аяғынан айырылса қандай күй кешер еді? 2. Қария жігітке 

денсаулықтың құндылығын түсіндірмесе, не олар еді? 3. Оқиғаны қалай жалғастырар едіңіз? 
Бағалау сұрақтар: 
1. Осы мәселеге қатысты ойыңызбен бӛлісіңіз? 2. Неліктен бұл мәселені шешу үшін қария 

бейнесі қолданылған? 3. Жігіттің орыныда болсаң, не істер едің? 
Берілген «Блум түймедағы» бойынша құрылған сұрақтарға білім алушылар жауап бере 

отырып, оқылған мәтіннің мазмұнын түсінеді, талдайды, жан–жақты пікірлер білдіреді. Осының 
нәтижесінде мәтіндегі негізгі ақпарат анықталады. 

Оқу сауттылығын дамыту жұмыстарында Блум таксономиясының рӛлі үлкен, себебі оқушы 
алдына дұрыс мақсат қоюдан бастап, тапсырмаларды жүйелі құрастыруда, бағалау құралдарының 
мақсатқа сәйкетігін ойластыруда, мәтіндерді оқу нәтижесі бойынша рефлексияны дұрыс жүргізуде 
нақты қадамдар жасап мақсатқа қол жетізе аламыз. 

Қазақ тілі мен әдебиеті сабақтарында жоғары деңгейлі ойлау дағдыларын қалыпастыруды 
қамтамасыз ету үшін мұғалім практикалық ұсыныстарды ұстануы керек: оқушыға қандай ақыл–ой 
дағдылары қажет екендігі туралы түсінік беру; оқушыны сұрақ қоюға үйрету; құбылыстардың 
себептерін анықтауға бағыттау, дәлелдеу ӛнеріне баулу, ӛз іс–әрекетінің нәтижесін бағалай білуге 
үйрету. 

Қорыта келе, оқу сауаттылығын дамыту – қазақ тіліндегі мәтіндерді меңгерудің табысты 
қолданудың кепілі деген шешімге келуге болады. Мәтінмен жұмыстың барлық түрлері, оқу үрдісін 
ұйымдастырудың барлық тәсілдері, түрлі танымдық деңгейге сәйкес құрылған сұрақтар жүйесі 

оқушылардың одан әрі ӛзін–ӛзі дамытуына ықпал ететін дағдыларды қалыптастыруға бағытталуы 
тиіс. Бұл мәселені шешуге оқытуда Бенджамин Блум таксономиясын тиімді қолдану кӛмектеседі. 
Д.Дидро «Адамдар оқуды тоқтатқан кезде, ойлауды тоқтатады» демекші ӛскелең ұрпаққа оқуға 
құштарлықты жоғалтпауға, саналы ұрпақ ӛсіруге атсалысуға күш–жігерімді жұмсауға әрдайым 
дайынмын. 

Андатпа 

Бұл жұмыс дәне керлеу ӛндірісі үшін мамандарды даярлау кезінде ӛндірістік оқыту шебері қолданатын 
ақпараттық–коммуникациялық технологиялардың (акт) сипаттамасы болып табылады. АКТ–ны білім беру 
процесіне енгізу арқылы шешілетін міндеттер кӛрсетілген. АКТ–ны қолданудың жеке тәжірибесі осы 
технологиялардың артықшылықтары туралы қорытынды жасауға мүмкіндік береді, олардың танымал 
болуына ықпал етеді. Бұл жұмыс компьютерлендіруді дамытудың, осындай заманауи технологиялардың 
пайдаболуының арқасында кәсіптік оқыту мүлдем жаңа форматқа ие болғанын, білім беру қызметтерін 
тұтынушылар үшін қолжетімді жәнеқ ызықты болғанын растайды. «Білім беру» және «ақпараттық–
коммуникациялық технологияларды» бірсатыға қоюға және педагогпен білім алушы арасындағы ӛзара іс–
қимыл аспектісін кеңейтуге мүмкіндік берді. 

Түйінді сөздер: ақпараттық–коммуникациялық технологиялар, ӛндірісті коқыту, дәнекерлеу 
жұмыстары. 

 
Аннотация 

Данная работа является описанием информационно–коммуникационных технологий (ИКТ) используе–
мых мастером производственного обучения при подготовке специалистов для сварочного производства. 
Изложены задачи, решаемые с помощью внедрения ИКТ в образовательный процесс. Личный опыт использо–
вания ИКТ позволяет сделать вывод о достоинствах данных технологий, способствует их популиризации. 
Данная работа подтверждает, что благодаря развитию компьютеризации, появлению таких современных 
технологий профессиональное обучение приобрело совершенно новый формат, стало доступ–нее и 
интереснее для потребителей образовательных услуг. Дало возможность поставить на одну ступень 
«образование» и «информационно–коммуникационные технологии» и расширить аспект взаимодействия 
между педагогом и обучаемым. 

Ключевые слова: информационно–коммуникационные технологии, производственное обучение, 
сварочные работы. 

 
Annotation 

This work is a description of information and communication technologies (ICT) used by the master of industrial 
training in the training of specialists for welding production. The tasks solved with the help of the introduction of ICT in the 
educational process are described. Personal experience of using ICT allows us to draw a conclusion about the 
advantages of these technologies, contributes to their popularization. This work confirms that due to the development of 
computerization, the emergence of such modern technologies, vocational training has acquired a completely new format, 
has become more accessible and interesting for consumers of educational services. It made it possible to put 
«education» and «information and communication technologies» on the same level and expand the aspect of interaction 
between the teacher and the student. 

Key words: information and communication technologies, industrial training, welding work. 


